
«Мәгариф турында» Татарстан Республикасы Законына
үзгәрешләр кертү хакында

Татарстан Республикасы 
Дәүләт Советы тарафыннан
2025 елның 20 февралендә
кабул ителде


1 статья 

«Мәгариф турында» 2013 елның 22 июлендәге 68-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2013, № 7; 2014, № 7; 2015, № 3, № 10 (I өлеш); Татарстан Республикасы законнар җыелмасы, 2016, № 3 (I өлеш), № 40 (I өлеш); 2018, № 1 (I өлеш), № 54 (I өлеш); 2019,
№ 2 (I өлеш); 2020, № 1 (I өлеш), № 26 (I өлеш), № 57 (I өлеш); 2021, № 36 (I өлеш), № 77 (I өлеш), № 93 (I өлеш); 2022, № 24 (I өлеш), № 49 (I өлеш), № 77 (I өлеш),
№ 90 (I өлеш); 2023, № 3 (I өлеш), № 11 (I өлеш), № 27 (I өлеш), № 73 (I өлеш),
№ 92 (I өлеш); 2024, № 28 (I өлеш), № 45 (I өлеш) түбәндәге үзгәрешләрне кертергә:

1) 4 статьяның 3 өлешендә «төп гомуми белем бирү программаларын гамәлгә ашырганда педагог хезмәткәрләр әзерли торган документларның әлеге федераль орган тарафыннан раслана торган исемлегенә өстәп, мондый документларның өстәмә исемлеген расларга хокуклы» сүзләрен «Федераль законның 47 статьясындагы 61 өлешендәге 1 пунктында күрсәтелгән документларның әлеге федераль орган тарафыннан раслана торган исемлегенә өстәп,  төп гомуми белем бирү программаларын гамәлгә ашырганда педагог хезмәткәрләр әзерли торган документларның өстәмә исемлеген расларга хокуклы» сүзләренә алмаштырырга;

2) 15 статьяда:
а) исемдә «белем алучыларның» сүзләреннән соң «, инвалидларның (инвалид балаларның)» сүзләрен өстәргә;
б) 1 өлешне түбәндәге редакциядә бәян итәргә:
«1. Сәламәтлек ягыннан мөмкинлекләре чикле белем алучыларны, инвалидларны (инвалид балаларны) укытуны һәм тәрбияләүне оештыру шартлары психологик-медик-педагогик комиссия тәкъдимнәре, ә инвалидлар (инвалид балалар) өчен шулай ук инвалидны (инвалид баланы) индивидуаль реабилитацияләү һәм абилитацияләү программасы нигезендә билгеләнә.»;
в) 2 өлештә беренче җөмләне түбәндәге редакциядә бәян итәргә: «Сәламәтлек ягыннан мөмкинлекләре чикле белем алучыларга, инвалидларга (инвалид балаларга) гомуми белем бирү яраклаштырылган төп гомуми белем бирү программалары буенча белем бирү эшчәнлеген гамәлгә ашыра торган оешмаларда психологик-медик-педагогик комиссия тәкъдимнәре нигезендә башкарыла.»;
г) 3 өлешне түбәндәге редакциядә бәян итәргә:
«3. Әлеге Законда сәламәтлек ягыннан мөмкинлекләре чикле белем алучыларның, инвалидларның (инвалид балаларның) белем алуы өчен махсус шартлар дигәндә түбәндәгеләр аңлашыла: 
1) белем бирү эчтәлеген яраклаштыруны тәэмин итә торган һәм мондый укучыларның психофизик үсеше үзенчәлекләрен һәм сәламәтлеге торышын исәпкә ала торган яраклаштырылган белем бирү программаларын, укыту һәм тәрбияләү ысулларын һәм чараларын куллануны үз эченә алган белем бирү, тәрбияләү һәм үстерү шартлары;
2) төркемләп һәм индивидуаль рәвештә коррекция дәресләре үткәрү;
3) махсус дәреслекләр, уку-укыту әсбаплары һәм дидактик материаллар, күмәк һәм индивидуаль кулланыла торган махсус техник укыту чаралары белән тәэмин итү;
4) психологик-медик-педагогик комиссия тәкъдимнәре нигезендә кирәкле техник ярдәм күрсәтүче ассистент (ярдәмче), рус ишарәләр теленнән тәрҗемәче (сурдотәрҗемәче, тифлосурдотәрҗемәче), шулай ук педагог хезмәткәрләр хезмәте күрсәтү белән тәэмин итү;
5) белем бирү эшчәнлеген гамәлгә ашыра торган оешмалар бинасына һәм бүлмәсенә кереп йөрү мөмкинлеген тәэмин итү;
6) сәламәтлек ягыннан мөмкинлекләре чикле белем алучыларның, инвалидларның (инвалид балаларның) уку-укыту программаларын үзләштерүе алардан башка мөмкин булмаган яисә кыенлаша торган бүтән шартлар.»;
[bookmark: _GoBack]д) 5 өлештә «акылга зәгыйфь» сүзләрен «интеллекты бозылган» сүзләренә алмаштырырга, «катлаулы дефектлары булган» сүзләрен «үсешендә күптөрле авыр җитешсезлекләр булган» сүзләренә алмаштырырга;
е) 8 өлештә «акылга зәгыйфьлекнең төрле рәвешләрендә» сүзләрен «интеллектлары бозылган» сүзләренә алмаштырырга;
ж) 9 өлештә «белем алучыларның» сүзләреннән соң «, инвалидларның (инвалид балаларның)» сүзләрен өстәргә;
з) 10 өлешне түбәндәге редакциядә бәян итәргә:
«10. Татарстан Республикасы бюджеты ассигнованиеләре исәбеннән белем алучы сәламәтлек ягыннан мөмкинлекләре чикле белем алучыларга, инвалидларга (инвалид балаларга), федераль бюджетның бюджет ассигнованиеләре исәбеннән белем алучылар моңа керми, түләүсез махсус дәреслекләр, уку-укыту әсбаплары һәм дидактик материаллар, күмәк һәм индивидуаль кулланыла торган махсус техник укыту чаралары бирелә, психологик-медик-педагогик комиссия тәкъдимнәре нигезендә кирәкле техник ярдәм күрсәтүче ассистент (ярдәмче), рус ишарәләр теленнән тәрҗемәче (сурдотәрҗемәче, тифлосурдотәрҗемәче), шулай ук педагог хезмәткәрләр хезмәте күрсәтелә.»;
и) 12 өлештә өченче җөмләне түбәндәге редакциядә бәян итәргә: «Белем бирүне өйдә оештыру өчен нигез булып ата-ананың (законлы вәкилләрнең) язма рәвештәге мөрәҗәгате һәм балада сәламәтлек саклау өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан расланган төп гомуми белем бирү программалары буенча өйдә белем алуга хокук бирә торган авырулар исемлегенә кертелгән авыруның булуы турында сәламәтлек саклау өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы федераль башкарма хакимият органы билгеләгән тәртиптә медицина оешмасы тарафыннан бирелгән медицина бәяләмәсе тора.», түбәндәге эчтәлекле җөмлә өстәргә: «Белем бирүне медицина оешмасында оештыру өчен нигез булып ата-ананың (законлы вәкилләрнең) язма рәвештәге мөрәҗәгате һәм баланы махсуслаштырылган, шул исәптән югары технологияле, медицина ярдәме күрсәтелә торган медицина оешмасына госпитализацияләү фактын раслый торган сәламәтлек саклау өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы федераль башкарма хакимият органы билгеләгән тәртиптә медицина оешмасы тарафыннан бирелгән белешмә тора.»;

3) 18 статьяның 2 өлешендә «сәламәтлек ягыннан мөмкинлекләре чикле белем алучыларның» сүзләреннән соң «, инвалидларның (инвалид балаларның)» сүзләрен өстәргә.

2 статья

Әлеге Закон 2025 елның 1 мартыннан үз көченә керә. 


Татарстан Республикасы 
   Рәисе                                                                                             Р.Н. Миңнеханов
